
Na osnovu ¢l. 5 stav (1) tacka h) i 23. stav (1) tacka c) Zakona o Agenciji za bankarstvo
Federacije Bosne i Hercegovine (,,Sluzbene novine Federacije BiH“, broj 75/17), ¢lana 16. stav
(1) tacka k) Statuta Agencije za bankarstvo Federacije BiH (,,Sluzbene novine Federacije BiH*,
broj 03/18) i na osnovu ¢lana 16. stav (5) Odluka o upravljanju kamatnim rizikom u bankarskoj
knjizi (,,Sluzbene novine Federacije BiH, broj ) direktor Agencije za bankarstvo Federacije
Bosne i Hercegovine dana_ .2023. godine donosi

UPUTSTVO
ZA PRIMJENU STANDARDIZOVANOG I POJEDNOSTAVLJENOG
STANDARDIZOVANOG PRISTUPA MJERENJU KAMATNOG RIZIKA
U BANKARSKOJ KNJIZI

I Uvodne odredbe
Clan 1.
Predmet uputstva
(1) Ovim uputstvom detaljnije se propisuje standardizovani i pojednostavljeni standardizovani
pristup mjerenju kamatnog rizika u bankarskoj knjizi u skladu sa ¢lanom 8. st. (2) i (3)
Odluke o upravljanju kamatnim rizikom u bankarskoj knjizi (u daljnjem tekstu: Odluka).
(2) Odredbe ovog uputstva primjenjuju se na banke sa sjediStem u Federaciji Bosne i
Hercegovine kojima je Agencija za bankarstvo Federacije Bosne i Hercegovine (u daljnjem
tekstu: Agencija) izdala dozvolu za rad.

I Standardizovani pristup
Clan 2.
Osnovne pretpostavke standardizovanog pristupa

(1) Pri procjeni kamatnog rizika u bankarskoj knjizi (u daljnjem tekstu: IRRBB) u skladu sa
standardizovanim pristupom, banka je duzna da obuhvati minimalno:

a) finansijske derivate povezane sa kamatnom stopom iz Priloga II Odluke o
izraCunavanju kapitala banke,

b) kamatno osjetljivu imovinu, osim one koja predstavlja odbitnu stavku od redovnog
osnovnog kapitala,

¢) kamatno osjetljive obaveze, osim onih koje predstavljaju redovni osnovni kapital i
ostale trajne instrumente bez datuma dospijeca,

d) kamatno osjetljive vanbilansne instrumente i

e) poslove iz knjige trgovanja iz ¢lana 39. Odluke o izracunavanju kapitala banaka,
ukoliko kamatni rizik za predmetne pozicije nije obuhvacen u okviru drugog rizika.

(2) Utjecaj na neto kamatni prihod se racuna za vremenski horizont od jedne godine.

(3) Banka je duzna primjenjivati Sest scenarija kamatnih Sokova u skladu sa ¢lanom 14. stav
(4) Odluke, kako bi obuhvatila paralelne i neparalelne rizike odstupanja u odnosu na mjeru
ekonomske vrijednosti kapitala, a koji su detaljnije propisani clanom 9. ovog uputstva.

(4) Banka je duzna primjenjivati dva scenarija kamatnih Sokova u skladu sa ¢lanom 14. stav
(4) tac. a) i b) Odluke, kako bi obuhvatila paralelne rizike odstupanja u odnosu na mjeru
neto kamatnog prihoda banke.

(5) Prilikom utvrdivanja mjere ekonomske vrijednosti kapitala vrsi se diskontovanje budu¢ih
novcéanih tokova uz bilans stanja sa pretpostavkom isteka, dok se u slucaju utvrdivanja
mjere neto kamatnog prihoda vr$i projekcija kamatnih prihoda i rashoda uz pretpostavku
statickog bilansa stanja.



I1.1 Ekonomska vrijednost kapitala
Clan 3.
Rasporedivanje novcanih tokova u vremenske razrede za potrebe utvrdivanja
ekonomske vrijednosti kapitala

(1) Ocekivani novcani tokovi rasporeduju se u 19 vremenskih razreda koji su prikazani u
Tabeli 1.

Tabela 1. - Vremenski razredi

Srednja tacka DuZina trajanja
Redni Vremenski razredi vremenskog vremenskog
broj (mj.=mjesec; g.=godina) razreda (tx) razreda
(u godinama) (u godinama)
1. Prekonoéno (O/N) 0,0028 0
2. >0O/N<1mj. 0,0417 1/12
3. >1mj. <3 mj. 0,1667 2/12
4. >3 mj. < 6 mj. 0,375 3/12
5. > 6 mj. <9 mj. 0,625 3/12
6. >9mj. <12 mj. 0,875 3/12
7. > 12 mj. < 18 mj. 1,25 6/12
8. >18mj.<2g. 1,75 6/12
9. >2g<3g 2,5 1
10. >3g.<4g 3,5 1
11. >4g.<5g. 4,5 1
12. >5g.<6g. 5,5 1
13. >6g.<7g. 6,5 1
14. >7g.<8g. 7,5 1
15. >8g.<9¢g. 8,5 1
16. >9g.<10g. 9,5 1
17. >10g.<15¢g. 12,5 5
18. >15g.<20g. 17,5 5
19. >20g. 25 10

(2) Raspored novcanih tokova u vremenske razrede utvrduje se prema broju dana preostalom
do dospijeca instrumenta ili do sljedece promjene kamatne stope racunajuéi od izvjestajnog
datuma.

(3) Pri rasporedivanju novcanih tokova u vremenske razrede banka primjenjuje bilans stanja
sa pretpostavkom isteka $to podrazumijeva da se postojeci instrumenti iz bankarske knjige
amortizuju (isti€u) i ne zamjenjuju se novim instrumentima.

(4) Kod instrumenata sa fiksnom kamatnom stopom novcani tokovi rasporeduju se u
vremenske razrede prema preostalom roku do dospijecéa racunajuéi od izvjestajnog datuma.

(5) Kod instrumenata sa ugovorenom promjenjivom kamatnom stopom:

a) novcani tokovi od referentne kamatne stope, te preostalog dijela glavnice instrumenta
rasporeduju se u vremenski razred do sljedece promjene kamatne stope racunajuci od
izvjestajnog datuma,

b) novcani tokovi od marze rasporeduju se u vremenski razred prema preostalom roku do
krajnjeg dospijeca instrumenta racunajuci od izvjestajnog datuma.

(6) Banka izracunava ekonomsku vrijednost kapitala za svaku znacajnu valutu posebno.



(7) Finansijski derivati, koji su vezani za IRRBB, izuzev opcija, trebaju biti ras¢lanjeni na dvije
komponente, komponentu placanja (engl. paying leg) i komponentu naplate (engl.
receiving leg), pri cemu se komponenta plac¢anja tretira kao odliv nov¢anih tokova, a
komponenta naplate kao priliv nov¢anih tokova. Meduvalutni kamatni swap koji ukljucuje
razmjenu glavnice ili kamate u razliitim valutama treba biti prikazan po svakoj
komponenti i po svakoj valuti. Novc¢ani tokovi od finansijskih derivata koriStenih za zastitu
se ukljucuju odvojeno od prihoda i rashoda pozicija koje se Stite.

(8) Banka je duzna po vremenskim razredima prikazati nov¢ane tokove od nekvalitetnih
izlozenosti dosljedno tokom vremena i umanjeno za iznos o¢ekivanih kreditnih gubitaka, a
koji trebaju odrazavati o¢ekivane novcane tokove po iznosu i ro¢nosti, ukoliko je stopa
nekvalitetnih kredita banke jednaka ili veca od 3% ukupnih kreditnih izloZenosti.

Clan 4.
Bihevioralne opcije

(1) Depoziti bez ugovorenog roka dospije¢a u skladu sa ¢lanom 5. ovog uputstva, krediti sa
fiksnom kamatnom stopom sa moguénoséu prijevremene otplate u skladu sa ¢lanom 6.
ovog uputstva, oroceni depoziti sa fiksnom kamatnom stopom sa mogucénoséu
prijevremene isplate u skladu sa ¢lanom 7. ovog uputstva, te vanbilansne izloZenosti sa
fiksnom kamatnom stopom prema stanovniStvu treba tretirati kao pozicije sa bihevioralnim
opcijama.

(2) U vezi sa vanbilansnim izloZenostima sa fiksnom kamatnom stopom prema stanovnistvu
iz stava (1) ovog Clana, ukoliko iste prelaze 2% od ukupne kamatno osjetljive imovine iz
¢lana (2) ovog uputstva, banka treba da procijeni koji je to iznos koji ¢e biti povucen po
pojedinac¢nim scenarijima (osnovnom i scenarijima kamatnih Sokova), a na osnovu
historijskog posmatranja. Iznosi koji su procijenjeni da ¢e biti povuceni trebaju se
rasporediti u vremenske razrede Tabele 1. ovog uputstva shodno ocekivanom trenutku
povlacenja.

(3) Za razliku od vanbilansnih izloZenosti iz stava (2) ovog ¢lana, vanbilansne izloZenosti sa
fiksnom kamatnom stopom prema velikim klijentima tretiraju se kao automatske opcije u
skladu sa ¢lanom 8. ovog uputstva.

Clan 5.

Depoziti bez ugovorenog roka dospijec¢a
(1) Banka je duzna klasifikovati depozite bez ugovorenog roka dospijeca u zavisnosti od druge
ugovorne strane na:
a) depozite bez ugovorenog roka dospijeca stanovnistva koji se dalje dijele na:
1) transakcione depozite stanovnistva i
2) netransakcione depozite stanovnistva.
b) depozite bez ugovorenog roka dospijeca velikih klijenata, koji se dalje dijele na:
1) depozite finansijskih klijenata i
2) depozite velikih klijenata, izuzev finansijskih klijenata.

(2) Depozite iz stava (1) ovog cClana, izuzev depozita finansijskih klijenata, banka je duzna
podijeliti na stabilni i dio koji nije stabilan, koriste¢i historijske podatke o promjenama
depozita koje su uzrokovane promjenama bezrizi¢nih kamatnih stopa za period od najmanje
10 prethodnih godina.

(3) Stabilne depozite iz stava (2) ovog clana banka je duzna dalje podijeliti na osnovni i
promjenljivi depozit.

(4) Dabi se utvrdio iznos promjenljivih stabilnih depozita, banka treba pomnoziti ukupan iznos
stabilnih depozita sa prolaznom stopom koja se procjenjuje uzimajuéi u obzir stavke sa
sli¢nim karakteristikama, te:



a) trenutni nivo kamatnih stopa, kao i razlike izmedu stopa koje nudi banka i stopa na
trzistu, stopa koje se nude od strane drugih ucesnika na trzistu i druge relevantne
podatke vezane za klijente banke,

b) malo vjerovatna sljede¢a promjena kamatne stope osnovnih stabilnih depozita, ¢ak i
pod uslovima znacajnih promjena kamatnih stopa na trzistu.

(5) U scenarijima u kojima se predvida rast kratkorocnih kamatnih stopa u skladu sa ¢lanom
14. stav (4) tac. a), c¢) i e) Odluke, osnovni stabilni depoziti se mnoze sa koeficijentom 0,8.

(6) U scenarijima u kojima se predvida pad kratkorocnih kamatnih stopa u skladu sa ¢lanom
14. stav (4) tac. b), d) i f) Odluke, osnovni stabilni depoziti se mnoze sa koeficijentom 1,2.

(7) Prilikom utvrdivanja uces¢a osnovnih stabilnih depozita banka ¢e primijeniti sljedeca
ogranicenja:

a) maksimalno 90% od ukupnih transakcionih depozita stanovni$tva moZze se smatrati
osnovnim stabilnim depozitima stanovnistva,

b) maksimalno 70% od ukupnih netransakcionih depozita stanovni$tva mozZe se smatrati
osnovnim stabilnim depozitima stanovnistva,

¢) maksimalno 50% od ukupnih depozita velikih klijenata izuzev finansijskih klijenata
moze se smatrati osnovnim stabilnim depozitima velikih klijenata izuzev finansijskih
klijenata.

(8) Osnovni stabilni depoziti trebaju biti rasporedeni konzistentno kroz vremenske razrede,
zasnovano na internim podacima o ponasanju takvih depozita, uz primjenu dodatnog
ogranicenja izracunatog na osnovu ponderisanog prosjeka, te zasebno po valutama:

a) 5 godina za transakcione depozite bez ugovorenog roka dospijeca stanovnistva,

b) 4,5 godina za netransakcione depozite bez ugovorenog roka dospijeca stanovnistva,

c) 4 godine za depozite bez ugovorenog roka dospijeca velikih klijenata, izuzev
finansijskih klijenata.

(9) Depoziti finansijskih klijenata bez ugovorenog roka dospijeca nisu podlozni bihevioralnom
modeliranju i rasporeduju se u vremenski razred ,,Prekono¢no®.

(10)Nestabilni i promjenljivi depoziti se rasporeduju u vremenski razred ,,Prekono¢no®.

(11)Banka sve depozite bez ugovorenog roka dospijeca tretirata kao promjenljive komponente
depozita, ukoliko ukupan iznos depozita bez ugovorenog roka dospijeca ¢ini manje od 2%
ukupnih kamatno osjetljivih obaveza banke.

Clan 6.
Krediti sa fiksnom kamatnom stopom i moguénoSéu prijevremene otplate

(1) Krediti sa fiksnom kamatnom stopom odobreni stanovniStvu, gdje klijent ima pravo
prijevremene otplate kredita u potpunosti ili djelimi¢no, smatrat ¢e se kreditom sa
moguénoséu prijevremene otplate.

(2) Banka je duzna, za potrebe osnovnog scenarija, utvrditi i kroz vrijeme dosljedno
primjenjivati uslovnu stopu prijevremene otplate po znacajnoj valuti. Data stopa treba da
odrazava godiSnje oCekivane prijevremene otplate za svaku pojedinacnu grupu homogenih
proizvoda, te da bude odredena na osnovu historijskog posmatranja prijevremenih otplata
kredita koje je konzistentno kroz vrijeme i ocekivanih kamatnih stopa na trzistu.

(3) Banka je duzna prilagoditi uslovne stope prijevremene otplate u skladu sa stresnim
scenarijima, na nacin da iste mnozi sa predefinisanim koeficijentima koji odrazavaju
ocekivanja o prijevremenoj otplati u periodima rasta ili pada kamatnih stopa. U scenarijima
u kojima se predvida rast kamatnih stopa u skladu sa clanom 14. stav (4) tac. a), d) i e)
Odluke, uslovna stopa prijevremene otplate mnozit ¢e se sa koeficijentom 0,8, dok ¢e se u
scenarijima u kojima se predvida pad kamatnih stopa u skladu sa ¢lanom 14. stav (4) tac.
b), c¢) i f) Odluke, uslovne stope prijevremene otplate mnoziti sa koeficijentom 1,2.



(4) Za svaki vremenski razred, ocekivani iznos prijevremene otplate po vremenskom razredu
racuna se kao proizvod:

a) iznosa kredita odredene homogene grupe proizvoda sa fiksnom kamatnom stopom
denominovanog u odredenoj valuti pri ¢emu se iznos kredita za odredeni vremenski
razred umanjuje za iznose prijevremene otplate svih vremenskih razreda koji prethode
konkretnom vremenskom razredu i

b) pripadaju¢e vremenski ponderisane uslovne stope prijevremene otplate, koja je
dobijena kada se uslovna stopa prijevremene otplate iz stava (2) ovog ¢lana pomnozi
duzinom trajanja pripadaju¢eg vremenskog razreda iz Tabele 1. ovog uputstva (npr.
utvrdena uslovna stopa prijevremene otplate na godiSnjem nivou iznosi 3%.
Pripadaju¢a vremenski ponderisana uslovna stopa prijevremene otplate za vremenski
razred ,,prekono¢no-1 mjesec*, dobije se mnozenjem 1/12 i 3%. Za vremenski razred
od 1-3 mjeseca data stopa dobija se kao proizvod 2/12 i 3% i tako dalje), te prilagodi u
skladu sa stavom (3) ovog ¢lana.

(5) Stopa iz stava (2) ovog Clana treba biti 0% ukoliko je ukupan iznos kredita iz stava (1) ovog
¢lana manji od 5% ukupne kamatno osjetljive imovine banke.

(6) Svi ostali novcani tokovi po predmetnim kreditima za koje se ne ofekuje mogucénost
prijevremene otplate banka je duzna rasporediti u vremenske razrede Tabele 1. ovog
uputstva prema preostalom ugovorenom roku do dospijeca.

(7) Kredite sa fiksnom kamatnom stopom odobrene velikim klijentima, gdje isti imaju
moguénost prijevremene otplate dijela ili cjelokupnog kredita, banka je duzna rasporediti
na nac¢in da od ukupnog iznosa kredita oduzme oc¢ekivani iznos prijevremene otplate, te da
tako dobijeni iznos rasporedi u vremenske razrede prema preostalom roku do dospijeca, a
ocekivani iznos prijevremene otplate tretira kao ugradenu automatsku opciju, te vrednuje
je u skladu sa ¢lanom 8. ovog uputstva.

Clan 7.
Oroceni depoziti sa moguénoséu prijevremene isplate

(1) Oroceni depoziti stanovniStva sa fiksnom kamatnom stopom gdje klijent ima
moguénost/opciju povlacenja depozita prije ugovorenog roka smatra se orofenim
depozitom sa mogucnoséu prijevremene isplate.

(2) Ukoliko klijent nema pravnu mogucnost povlacenja depozita iz stava (1) ovog €lana ili
povlacenje za posljedicu ima nov¢anu kaznu za klijenta u smislu nadoknade kamate banci
za period izmedu datuma povlaCenja i datuma ugovaranja depozita ili stvarnog
ekonomskog troSka povlacenja depozita za banku, isti se ne¢e smatrati depozitom sa
moguénoséu prijevremene isplate, odnosno rasporedivat ¢e se u vremenske razrede na
osnovu ¢lana 3. stav (4) ovog uputstva.

(3) Oroceni depoziti velikih klijenata sa fiksnom kamatnom stopom rasporedivat ¢e se u
vremenske razrede na osnovu ¢lana 3. stav (4) ovog uputstva. Ukoliko veliki klijent ima
moguénost povlacenja depozita prije ugovorenog roka dospijeca, a pri tome ne postoji
novcana kazna za klijenta, u smislu nadoknade kamate banci za period izmedu datuma
povlacenja i datuma ugovaranja depozita ili stvarnog ekonomskog troSka povlacenja za
banku, isto ¢e se tretirati kao ugradena automatska opcija u skladu sa ¢lanom 8. ovog
uputstva.

(4) Banka treba da za potrebe osnovnog scenarija izvr$i procjenu stope prijevremeno ispla¢enih
depozita na osnovu historijskog ponaSanja pojedinacnih grupa homogenih proizvoda za
svaku znacajnu valutu pojedinacno. Navedena stopa treba da odrazava kumulativna
ocekivanja prijevremenih isplata tokom ugovorenog trajanja orocenih depozita, a koji ¢e
biti rasporedeni u vremenski razred ,,Prekono¢no®.



(5) Stopa iz stava (4) ovog ¢lana treba biti 0% ukoliko je ukupan iznos orocenih depozita iz
stava (1) ovog ¢lana manji od 5% kamatno osjetljivih obaveza banke.

(6) Banka je duzna prilagoditi stopu iz stava (4) ovog ¢lana u skladu sa stresnim scenarijima,
na nacin da istu mnozi sa predefinisanim koeficijentima koji odrazavaju ocekivanja o
promjeni stopa prijevremene isplate u periodima rasta ili pada kratkoro¢nih kamatnih stopa.
U scenarijima u kojima se predvida rast kratkoro¢nih kamatnih stopa u skladu sa ¢lanom
14. stav (4) tac. a), c¢) i e) Odluke, stopa prijevremeno razoroc¢enih depozita mnozit ¢e se sa
1,2, dok ¢e se u scenarijima u kojima se predvida pad kamatnih stopa u skladu sa ¢lanom
14. stav (4) ta¢. b), d) i ) Odluke, data stopa mnoziti sa 0,8.

(7) Ocekivani iznos prijevremeno isplacenih depozita racuna se kao proizvod:

a) orocenih depozita iz stava (1) ovog ¢lana pojedinacne grupe homogenih proizvoda,
denominovanih u odredenoj valuti i

b) pripadajuce stope iz stava (4) ovog clana, prilagodene na nacin opisan u stavu (6) ovog
¢lana.

(8) Ocekivani iznos prijevremeno isplacenih depozita rasporeduje se u vremenski razred
»Prekonoéno®. Svi ostali novcani tokovi po predmetnim depozitima za koje se ne ocekuje
moguénost prijevremenog povlacenja banka je duzna rasporediti u vremenske razrede
Tabele 1. ovog uputstva prema preostalom ugovorenom roku do dospijeca.

Clan 8.

Automatske opcije

(1) U slucaju opcija ugradenih u instrumente (npr. krediti velikim klijentima sa moguénoséu
prijevremene otplate iz ¢lana 6. stav (7) ovog uputstva, oroceni depoziti velikih klijenata
sa moguénoséu prijevremene isplate iz ¢lana 7. stav (3) ovog uputstva, krediti sa
ograni¢enjem visine kamatne stope (engl. caps, floors), banka je duzna odvojiti iznos
ugradene automatske opcije od iznosa osnovnog instrumenta u koji je automatska opcija
ugradena. Novcani tokovi od instrumenata umanjeni za novcane tokove koji se odnose na
automatske opcije rasporeduju se u vremenske razrede, ne uzimajuéi u obzir ugradene
automatske opcije, dok se automatske opcije vrednuju posebno.

(2) Banka je duzna po svakom pojedinacnom scenariju i valuti vrednovati automatske opcije,
a u skladu sa internom metodologijom, te tako izraCunate vrijednosti pomnoziti sa
koeficijentom 1,1, te oduzeti od vrijednosti opcija u osnovnom scenariju, kako bi dobila
promjenu vrijednosti opcija po pojedinacnim scenarijima i valutama.

(3) Od zbira promjena vrijednosti svih prodatih automatskih opcija po pojedinacnoj valuti i
pojedinacnom scenariju oduzme se zbir promjena vrijednosti svih kupljenih automatskih
opcija u toj valuti i tom scenariju, te diskontuje primjenjivom bezrizicnom krivom prinosa.

(4) Promjene vrijednosti automatskih opcija dodaju se promjenama ekonomske vrijednosti
kapitala.

Clan 9.
Sest scenarija kamatnih Sokova
(1) U Tabeli 2. prikazane su vrijednosti Sokova izraCunate za paralelne, kratke i duge kamatne
Sokove za odabrane valute:



Tabela 2. - Vrijednosti Sokova za odabrane valute

Ryrsta Soka,c
Redni Valuta Vrijednosti Sokova po pojedinoj vrsti
broj Soka u pojedinoj valuti (bazni bodovi)

Oznaka Naziv valute Paralelni Kratki Dugi
1. ARS argentinski pezo 400 500 300
2. AUD australski dolar 300 450 200
3. BAM konvertibilna marka 250 350 150
4. BGN bugarski lev 250 350 150
5. BRL brazilski real 400 500 300
6. CAD kanadski kolar 200 300 150
7. CHF Svicarski franak 100 150 100
8. CNY juan renminbi 250 300 150
9. CZK ceSka kruna 200 250 100
10. DKK danska kruna 200 250 150
11. EUR euro 200 250 100
12. GBP funta sterlinga 250 300 150
13. HKD hongkonski dolar 200 250 100
14, HUF forinta 300 450 200
15. IDR Rupija 400 500 350
16. INR indijska rupija 400 500 300
17. JPY jen 100 100 100
18. KRW Von 300 400 200
19. MXN meksicki pezo 400 500 300
20). PLN zloti 250 350 150
21. RON rumunjski leu 350 500 250
22. RUB ruski rubalj 400 500 300
23. SAR saudijski rijal 200 300 150
24, SEK Svedska kruna 200 300 150
25. SGD singapurski dolar 150 200 100
26. TRY turska lira 400 500 300
27. USD americki dolar 200 300 150
28. ZAR rand 400 500 300
29. ostale valute 400 500 350

(2) Vrijednosti iz Tabele 2. ovog ¢lana primjenjuju se za potrebe kreiranja scenarija kamatnih
Sokova. Banka je duzna u tu svrhu primjenjivati metodologiju iz ¢lana 10. ovog uputstva.

Sokova:

a) Paralelni Sok kamatnih stopa na valutu c: konstantni paralelni Sok rasta ili pada po svim

vremenskim razredima:

Clan 10.

Parametrizacija standarnih scenarija kamatnih Sokova
(1) Za svaku valutu ¢, na bezrizi¢nu kamatnu stopu dodaje se odredeni paralelni, kratki i dugi
Sok, odnosno primjenjuju se sljede¢e parametrizacije Sest standardnih scenarija kamatnih

ARparalel,c (tk) = iRparalel,c




pri ¢emu je:
ARy araier,c = promjena kamatne stope po paralelnom Soku za valutu c;
t; = srednja tacka (u vremenu) k-fog vremenskog razreda;
£Rparater,c = kamatna stopa uvecana ili umanjena za konstantni iznos baznih
bodova (bb) po paralelnom Soku za valutu c.
b) Sok kratkoro¢nih kamatnih stopa za valutu c: Sok rasta ili pada koji je najveci u srednjoj
tacki najkraceg roka dospijeca. Taj Sok se dobiva kroz faktor skaliranja:
- “tk
Aeratki,c(tk) = ieratki,c e 4
pri ¢emu je:
tx = srednja tacka (u vremenu) k-tog razreda,
¢) Sok dugoro¢nih kamatnih stopa za valutu c: ovaj se Sok primjenjuje samo na rotacijske

Sokove:
-t

— k
ARdugi,c(tk) = iRdugi,c ' (1 - eT)
d) Rotacijski Sokovi za valutu ¢, odnosno Sokovi nagiba i izravnanja (engl. steepener i
flattener): ukljucuju rotacije u krivoj prinosa kamatnih stopa, pri cemu se dugorocne i
kratkoro¢ne stope mijenjaju, a pomak kamatnih stopa u svakoj srediSnjoj tacki roka
dospijeca dobiva se primjenom sljedec¢ih formula:

ARnakoéenja,c(tk) = —0,65 - | Aeratki,c(tk) | +0,9 - |ARdugi,c(tk)|

ARizravnanja,c(tk) = +08 - | Aeratki,c(tk) | - 06 - |ARdugi,c(tk)|
(2) Nakon izracunavanja pojedinac¢nih Sokova iz prethodnog stava, isti se primjenjuju na
bezrizi¢nu krivu prinosa da bi se dobila kamatna stopa Ric kojom ¢e se diskontovati
novcani tokovi po pripadaju¢im vremenskim razredima, u skladu sa ¢lanom 12. ovog
uputstva.

Clan 11.

Donja granica kamatne stope nakon Soka
(1) Za svaku pojedina¢nu valutu primjenjuje se donja granica kamatne stope nakon Soka,
zavisno od perioda do dospijeca, pocevsi od —150 baznih bodova za trenutna dospijec¢a do
12 mjeseci. Donja granica se povecava za tri bazna boda godisnje i na kraju treba dosti¢i
0% za dospijeca od 50 godina i vise.
(2) Ako su bezrizicne kamatne stope nize od donje granice kamatne stope iz stava (1) ovog
¢lana, banka je duzna primijeniti nizu stopu.

Clan 12.

Utvrdivanje neto diskontovane pozicije po scenarijima

(1) Banka ukupnu neto kamatno osjetljivu poziciju, za svaku znacajnu valutu pojedinacno,
utvrduje na sljedeci nacin:

a) novcani tokovi imovine imaju pozitivan predznak, a nov€ani tokovi obaveza imaju
negativan predznak;

b) svi pozitivni i svi negativni nov¢ani tokovi unutar vremenskih razreda se netiraju,
formirajuci neto dugu ili kratku poziciju po vremenskom razredu.

(2) Neto duga ili neto kratka pozicija po pojedina¢nim vremenskim razredima se diskontuje na
sadasnju vrijednost koriste¢i diskontni faktor DF; c(tk) koji se raCuna na osnovu pripadajuce
bezrizicne kamatne stope Ric(#) u srednjoj tacki vremenskog razreda za pripadajuéi
scenario 7 valutu ¢, pomnoZene sa srednjom tackom vremenskog razreda ¢k, odnosno:

DFi,c(tk) = exp (-Ri,c(tk) * tk)

(3) Sve diskontovane neto pozicije po pojedinacnim vremenskim razredima se sumiraju po
osnovnom scenariju i scenarijima Sokova da bi se utvrdila ekonomska vrijednost kapitala
za osnovni scenario i scenarije Sokova po znacajnim valutama.

Clan 13.

Utvrdivanje ukupne promjene ekonomske vrijednosti kapitala banke

(1) Promjena ekonomske vrijednosti kapitala racuna se tako §to se od ekonomske vrijednosti
kapitala u osnovnom scenariju oduzme ekonomska vrijednost kapitala u stresnom
scenariju, te uve¢a za promjenu vrijednosti automatskih opcija izracunatu u skladu sa
¢lanom 8. ovog uputstva.

(2) Pri izracunu promjene ekonomske vrijednosti kapitala za svaki scenario kamatnih Sokova,
banka ¢e zbrojiti sve negativne i pozitivne promjene za svaku znacajnu valutu, pri cemu ¢e
pozitivne promjene pomnoziti sa faktorom 50% u slucaju da se radi o valutama razli¢itim
od BAM ili EUR.

(3) Promjena ekonomske vrijednosti kapitala, u smislu zahtjeva iz Clana 16. stav (2) tacka a) i
stav (3) Odluke, racuna se kao omjer apsolutne vrijednosti promjene iz stava (1) ovog ¢lana
sa najveéim negativnim utjecajem na ekonomsku vrijednost kapitala (po Sest scenarija
kamatnih Sokova) i osnovnog kapitala banke.

I1.2 Neto kamatnih prihod
Clan 14.
Rasporedivanje novcanih tokova u vremenske razrede za potrebe utvrdivanja utjecaja
kamatnog rizika na neto kamatnih prihod

(1) Za potrebe projiciranja neto kamatnog prihoda novcani tokovi od kamatno osjetljivih
instrumenata se rasporeduju u matricu, gdje se u kolonama matrice oc¢ekivani novcani
tokovi rasporeduju u vremenske razrede u skladu sa Tabelom 3. ovog uputstva, a u
redovima matrice u skladu sa Tabelom 4. ovog uputstva.

Tabela 3. Vremenski razredi za rasporedivanje ocekivanih novéanih tokova u kolone
matrice

Redni Vremenski razredi Srednja tacka Preostalo vrijeme
broj (mj.=mjesec; vremenskog razreda posmatranja neto
g.=godina) (u godinama) tk kamatnog prihoda
1. Prekonoéno (O/N) 0,0028 0,9972
2. >0O/N<1mj. 0,0417 0,9583
3. >1mj. <3 mj. 0,1667 0,8333
4. >3 mj. < 6 mj. 0,375 0,625
5. > 6 mj. <9 mj. 0,625 0,375
6. >9mj. <12 mj. 0,875 0,125

Tabela 4. Vremenski razredi za rasporedivanje o¢ekivanih nov¢anih tokova u redove
matrice

Redni Vremenski razredi Srednja tacka
broj (mj.=mjesec; vremenskog razreda
g.=godina) (u godinama) REFj
1. >O/N <12 mj. 1
2. >12mj.<1,5g. 1,25
3. >15g.<2g. 1,75

4 >2g.<3g. 2,5
5. >3g. <4g 3,5
6. >4¢g <5g 4,5
7 >5¢.<6g. 5,5
8 >6g.<7g. 6,5
9. >7g.<8g. 7,5
10. >8g.<9g. 8,5
11. >9g.<10g. 9,5
12. >10g.<15¢g. 12,5
13. >15g.<20¢g. 17,5
14. >20 g. 25

(2) Ocekivani novcani tokovi za potrebe utvrdivanja utjecaja kamatnog rizika na neto kamatni
prihod trebaju ukljucivati glavnicu i kamatu.

(3) Raspored ocekivanih novcanih tokova u vremenske razrede po kolonama za instrumente sa
fiksnom kamatnom stopom vrsi se prema broju dana preostalom do dospijec¢a finansijskog
instrumenta, dok se raspored novcanih tokova u vremenske razrede po redovima vrsi u
zavisnosti od ugovorenog roka dospijeca instrumenta, pri tome uzimaju¢i u obzir
bihevioralne opcije, izuzev depozita bez ugovorenog roka dospijeca.

(4) Raspored oc¢ekivanih nov¢anih tokova u vremenske razrede po kolonama i po redovima za
instrumente sa promjenljivom kamatnom stopom vrsi se prema broju dana preostalom do
sljede¢e promjene kamatne stope racunajuci od izvjestajnog datuma.

(5) Sve novcane tokove vezane za instrumente sa promjenljivom kamatnom stopom i depozite
bez ugovorenog roka dospijeca banka ¢e prikazati u prvom vremenskom razredu Tabele 4.
ovog ¢lana, odnosno do godinu dana.

(6) Rasporedivanje fiksne komponente finansijskih derivata vr$i se kao i u slucaju
instrumenata iz stava (3) ovog c¢lana, a rasporedivanje promjenljive komponente
finansijskih derivata kao u slucaju instrumenata iz stava (4) i (5) ovog ¢lana.

(7) Za potrebe utvrdivanja utjecaja kamatnog rizika na neto kamatni prihod banke potrebno je,
pored utjecaja automatskih opcija u skladu sa ¢lanom 15. ovog uputstva, uzeti u obzir tri
komponente koje ukljucuju:

a) neto kamatni prihod do sljede¢e promjene kamatne stope instrumenata (tokovi neto
kamatnog prihoda koji su fiksni i €iji se iznos nece promijeniti uslijed promjene
kamatnih stopa), a §to je detaljnije definisano ¢lanom 16. ovog uputstva. Obracunatu
nedospjelu kamatu na dan izra¢una, odnosno izvjeStavanja je potrebno oduzeti od
navedenog iznosa.

b) neto kamatni prihod po osnovu projekcije kretanja bezrizi¢ne krive prinosa od promjene
kamatne stope instrumenata do kraja horizonta posmatranja, u skladu sa pretpostavkom
statickog bilansa, a $to je detaljnije definisano ¢lanom 17. ovog uputstva.

c¢) projekciju neto kamatnog prihoda po osnovu komercijalne marze od trenutka kada je
moguée ugovoriti novu komercijalnu marzu (najées¢e po dospijecu instrumenta) do
kraja horizonta posmatranja neto kamatnog prihoda, u skladu sa pretpostavkom
statickog bilansa, a §to je detaljnije definisano ¢lanom 18. ovog uputstva, pri ¢emu
projicirane marze treba da budu zasnovane na marzama nedavno kupljenih/prodatih
proizvoda sli¢nih karakteristika, a ne historijskim/originalnim marzama.

Clan 15.

Automatske opcije

U izracunu utjecaja kamatnog rizika na neto kamatni prihod, banka ¢e dodatno prilagoditi

izraCune koji se odnose na automatske opcije ugradene u kamatno osjetljive instrumente iz

¢lana 8. ovog uputstva, i to:

a) uobzir se uzimaju samo opcije koje se mogu izvrsiti u periodu posmatranja neto kamatnog
prihoda, odnosno godinu dana,

b) vrijednosti prodatih i kupljenih opcija trebaju biti izraCunate na osnovu ocekivanih
novéanih tokova iz ¢lana 8. ovog uputstva u osnovnom scenariju i scenarijima Soka
kamatnih stopa,

c) za sve instrumente stanovniStva i velikih klijenata gdje se opcija automatski aktivira,
pretpostavlja se da ¢e dati instrumenti biti zamijenjeni instrumentom uporedivih
karakteristika do kraja perioda posmatranja neto kamatnog prihoda, odnosno godinu dana.

Clan 16.
Utvrdivanje utjecaja novcanih tokova od kamata na neto kamatni prihod

(1) Banka je duzna utvrditi utjecaj ocekivanih novc¢anih tokova od kamata na neto kamatni
prihod do perioda dospijeéa ili sljedeé¢e promjene kamatne stope instrumenata (ukljucujuéi
i taj datum) u skladu sa Tabelom 3. ovog uputstva, pod uslovom da je iznos tih nov€anih
tokova poznat i fiksan i bez moguénosti promjene s obzirom na kretanja kamatnih stopa, te
da se ti novcani tokovi o¢ekuju u okviru horizonta posmatranja neto kamatnog prihoda,
odnosno perioda od jedne godine.

(2) Za instrumente sa promjenljivom kamatnom stopom, ocekivani novcani tokovi od kamata
nakon datuma promjene kamatne stope ¢e, za potrebe stava (1) ovog ¢lana, obuhvatiti samo
dio novcanih tokova koji se odnosi na komercijalnu marzu.

(3) S obzirom da je rije¢ o ocekivanim novcanim tokovima, bez mogucnosti promjene s
obzirom na kretanja kamatnih stopa, njihov iznos ¢e biti isti i u osnovnom i u scenarijima
Soka kamatnih stopa, izuzev u slucaju primjene bihevioralnih opcija definisanih ¢l. 5-7.
ovog uputstva.

Clan 17.

Utvrdivanje utjecaja bezrizicne komponente kamatne stope na neto kamatni prihod

(1) Banka je duzna, po znacajnoj valuti i po scenariju, izracunati utjecaj bezrizi¢ne komponente
kamatne stope na neto kamatni prihod za sve zanovljene stavke, u skladu sa stavom (2)
ovog ¢lana i utvrditi preostali period posmatranja neto kamatnog prihoda.

(2) Bezrizi¢na komponenta kamatne stope iz stava (1) ovog ¢lana predstavljaju projiciranu
buducu (engl. forward) kamatnu stopu za koju se ocekuje da ¢e biti primijenjena na
instrumente koji se zanavljaju u srednjoj tacki vremenskog razreda iz Tabele 3. ovog
uputstva i sa originalnim dospije¢em u srednjoj tacki vremenskog razreda iz Tabele 4.

(3) Banka ¢e utvrditi projiciranu buduc¢u kamatnu stopu iz prethodnog stava koristec¢i formulu:

_ In[DF;(ti + REF;)/DF,c(ty)]

FWD; . = REF.
J

pri Cemu je:
t; = srednja tacka k-tog vremenskog razreda;
REF;= srednja tacka j-tog vremenskog razreda;
FWD; .= bezrizicna komponenta kamatne stope po pripadajuem scenariju i i po
znacajnoj valuti ¢;
DF; .(t,) =diskontni faktor za pojedinacni scenario i i pojedinacnu valutu ¢ na srednjoj
taCki vremenskog razreda ti, kako je definisano u ¢lanu 12. stav (2) ovog uputstva.

(4) Bezrizi¢nu komponentu kamatne stope za svaku kombinaciju srednje tacke k-tog i srednje
tacke j-tog vremenskog razreda banka ¢e utvrditi mnozeci projiciranu buduéu kamatnu
stopu iz prethodnog stava sa preostalim vremenom posmatranja neto kamatnog prihoda iz
Tabele 3. ovog uputstva.

(5) Konacan utjecaj projicirane bezrizicne komponente kamatne stope na neto kamatni prihod,
banka ¢e utvrditi mnoZenjem novcanih tokova koji su rasporedeni na na¢in utvrden ¢lanom
14. ovog uputstva sa primjenjivom bezrizicnom kamatnom stopom iz stava (4) ovog ¢lana.

Clan 18.

Utvrdivanje utjecaja komercijalne marZe na neto kamatni prihod

(1) Banka je duzna izracunati utjecaj projiciranih komercijalnih marzi na neto kamatni prihod
za sve zanovljene instrumente rasporeduju¢i novCane tokove na razrede promjene
komercijalne marZe, te procijeniti primjenjivu stopu komercijalnih marzi i utvrditi
preostalo vrijeme posmatranja do kraja vremenskog horizonta neto kamatnog prihoda.

(2) Rasporedivanje novcanih tokova vrs$i se na nacin utvrden ¢lanom 14. ovog uputstva, sa
izuze¢em koje se odnosi na glavnicu instrumenata sa promjenljivom kamatnom stopom,
koja se, za potrebe ovog c¢lana, prikazuje u vremenskom razredu prema preostalom
dospijecu.

(3) Da bi se utvrdio utjecaj projiciranih komercijalnih marzi na neto kamatni prihod za sve
zanovljene instrumente, banka je duZna pozicije rasporediti po sljede¢im vrstama
proizvoda i valutama:

a) finansijska imovina:

1) duznicki vrijednosni papiri,
2) krediti i ostala potrazivanja — veliki klijenti iskljucujuci finansijske klijente,
3) krediti i ostala potrazivanja — stanovnistvo (hipotekarni krediti),
4) krediti i ostala potrazivanja — stanovniStvo (krediti izuzev hipotekarnih kredita),
5) krediti i ostala potrazivanja — ostale ugovorne strane,
6) ostala finansijska imovina u bankarskoj knjizi,
b) finansijske obaveze:
1) depoziti — veliki klijenti izuzev finansijskih klijenata,
2) depoziti — stanovnistvo,
3) depoziti — ostale ugovorne strane,
4) duznicki vrijednosni papiri,
5) ostale finansijske obaveze u bankarskoj knjizi.

(4) Da bi se izracunale stope komercijalnih marzi iz stava (1) ovog ¢lana banka je duzna:

a) u slucaju instrumenata za koje je ispunjen uslov aktivnog trzista, gdje je trziSnu
vrijednost instrumenta moguce utvrditi na osnovu lako dostupnih trzi$nih cijena, stope
komercijalne marze utvrditi na osnovu razlike trzi$ne cijene sa pripadaju¢om kamatom
i bezrizicnom kamatnom stopom;

b) u slucaju ostalih instrumenata, stope komercijalne marze utvrditi kao ponderisani
prosjek primljenih ili placenih komercijalnih marzi u transakcijama u posljednjih
godinu dana, uzimajuéi u obzir vrstu proizvoda iz stava (3) ovog ¢lana i valutu. Ukoliko
za pojedine proizvode ili valute nisu postojale takve transakcije u posljednjih godinu
dana, stopu komercijalne marze banka ¢e utvrditi na osnovu primljenih i placenih marzi
za uporedive proizvode.

(5) Stope komercijalnih marzi koje su utvrdene u stavu (4) ovog ¢lana za potrebe osnovnog
scenarija se primjenjuju i u scenarijima Soka kamatnih stopa.

(6) Da bi se u obzir uzelo i preostalo vrijeme posmatranja neto kamatnog prihoda, stopa
izracunata u skladu sa stavom (4) ovog ¢lana mnozi se sa preostalim vremenom
posmatranja neto kamatnog prihoda iz Tabele 3. ovog uputstva.

(7) Konacan utjecaj projektovane stope komercijalne marze na neto kamatni prihod, banka ¢e
utvrditi mnozenjem novcéanih tokova koji su rasporedeni u skladu sa stavom (2) ovog ¢lana
sa primjenjivom stopom komercijalnih marzi iz stava (6) ovog Clana.

Clan 19.

Dodatak na neto kamatni prihod po osnovu rizika osnove

(1) Ukoliko suma instrumenata sa promjenljivom kamatnom stopom, izuzev onih u kategoriji
prekono¢no definisanih u stavu (2) ovog ¢lana, prelazi 5% ukupne kamatno osjetljive
imovine iz ¢lana 2. ovog uputstva, banka je duzna racunati dodatak na neto kamatni prihod
po osnovu rizika osnove.

(2) Za potrebe izracuna dodatka iz stava (1) ovog ¢lana, nov¢ani tokovi za instrumente sa
promjenljivom kamatnom stopom prethodno rasporedeni po vremenu do sljedec¢e promjene
kamatne stope u vremenske razrede Tabele 3. dodatno se rasporeduju i u zavisnosti od vrste
kamatne stope za koju je instrument vezan, kako slijedi:

a) prekonocno,
b) 1 mjesec,

c) 3 mjeseca,
d) 6 mjeseci,
e) 12 mjeseci.

(3) U slucaju da instrument nije vezan za kamatnu stopu u skladu sa prethodnim stavom,
novéani tokovi trebaju biti dodijeljeni kategoriji ostalo. Nov€ani tokovi priliva se
rasporeduju sa pozitivnim predznakom i obrnuto.

(4) Za potrebe stava (2) ovog Clana banka nece uzimati u obzir ugradene opcije, odnosno
tretirace te opcije u skladu sa stavom (9) ovog ¢lana.

(5) Banka je duzna procijeniti Sokove smanjenja i povecanja kamatnih stopa na nacin da su
konzistentno primijenjeni kroz vrijeme za svaku vrstu referentne kamatne stope iz st. (2) i
(3) ovog clana, po znacajnoj valuti, zasnovano na historijskim posmatranjima promjena
kamatnih stopa instrumenata u svakoj kategoriji.

(6) Sokovi smanjenja i povec¢anja iz prethodnog stava utvrdit ¢e se poredenjem kamatnih stopa
iz stava (2) tacka a) sa kamatnim stopama iz stava (2) tac. b) - e) i stava (3) ovog ¢lana.

(7) Banka je duzna na zanovljene novcane tokove, po znacajnoj valuti, primijeniti Sokove iz
stava (6) ovog Clana pomnoZene sa preostalim vremenom posmatranja neto kamatnog
prihoda iz Tabele 3. ovog uputstva.

(8) Izracun iz stava (7) ovog Clana banka je duzna agregirati u jedan iznos zasebno za Sok
smanjenja i za Sok povecanja.

(9) U okviru Soka smanjenja i Soka povecanja banka je duzna izracunati novéane tokove iz
automatskih opcija ugradenih u instrumente sa promjenljivom kamatnom stopom, te
uporediti tako dobijene novcane tokove sa onima u osnovnom scenariju. Dobijena razlika
se dodaje na izracun iz prethodnog stava, zasebno za Sok smanjenja i za Sok povecanja, sa
pozitivnim predznakom u slucaju priliva novcanih tokova i obrnuto. U ovom izra¢unu ne
vrsi se diskontovanje novcanih tokova.

(10) Dodatak na neto kamatni prihod po osnovu rizika osnove bic¢e nizi od iznosa izraunatih u
skladu sa ovim ¢lanom u scenariju Soka smanjenja ili povecanja.

Clan 20.
Utvrdivanje ukupne promjene neto kamatnog prihoda banke
(1) Da bi se utvrdio neto kamatni prihod, isklju¢uju¢i automatske opcije do horizonta
posmatranja neto kamatnog prihoda, banka je duzna sumirati:
a) novcane tokove od kamata izraCunate u skladu sa ¢lanom 16. ovog uputstva,

b) projiciranu komponentu bezrizicne kamatne stope u skladu sa ¢lanom 17. ovog uputstva
i
¢) projiciranu komercijalnu marzu u skladu sa ¢lanom 18. ovog uputstva.

(2) Da bi se obuhvatio utjecaj scenarija Soka na neto kamatni prihod, banka je duzna sumirati:

a) razliku izmedu izraCuna iz stava (1) ovog Clana po scenarijima Soka i osnovnom
scenariju,

b) dodatak neto kamatnom prihodu po osnovu automatskih opcija iz ¢lana 15. stav (1)
ovog uputstva i

c) dodatak na neto kamatni prihod po osnovu rizika osnove iz ¢lana 19. ovog uputstva.

U izracunu u tac. a) i b) koristi se isti scenario Soka, dok se u izra¢unu iz tacke c) koristi

Sok smanjenja ili povecanja u zavisnosti od toga koji ima veéi negativan efekat na neto

kamatni prihod.

(3) Promjena neto kamatnog prihoda, u smislu zahtjeva iz clana 16. stav (2) tacka b) i stava (4)
Odluke, racuna se kao odnos apsolutne vrijednosti Soka sa najveé¢im negativnim utjecajem
na neto kamatni prihod banke (po dva scenarija kamatnih Sokova) i osnovnog kapitala
banke.

Clan 21.
Utjecaj promjene trZiSne vrijednosti instrumenata koji se vrednuju po fer vrijednosti
izvan horizonta posmatranja neto kamatnog prihoda

(1) Da bi se utvrdila promjena trziSne vrijednosti izvan horizonta neto kamatnog prihoda za
instrumente koji se vrednuju po fer vrijednosti, banka je duzna izvrsiti rasporedivanje na
nacin da novcani tokovi priliva imaju pozitivan predznak, a nov€ani tokovi odliva imaju
negativan predznak, te da se svi pozitivni i svi negativni novcani tokovi unutar vremenskih
razreda netiraju, formirajuci neto dugu ili kratku poziciju po vremenskom razredu.

(2) Prilikom izracuna iz prethodnog stava, banka je duzna iskljuciti nov€ane tokove vezane za
instrumente koji se ne evidentiraju po fer vrijednosti i novcane tokove koji se
zamjenjuju/dospijevaju tokom horizonta posmatranja neto kamatnog prihoda (na nacin da
ih prikaze sa nulom u pripadajuéem vremenskom razredu u kojem dospijevaju).

(3) Da bi se utvrdila promjena trziSne vrijednosti automatskih opcija koje se vrednuju po fer
vrijednosti, a dospijevaju nakon perioda posmatranja neto kamatnog prihoda, odnosno
godinu dana, banka primjenjuje zahtjev propisan ¢lanom 8. ovog uputstva.

(4) Da bi se izracunala promjena trziSne vrijednosti izvan horizonta neto kamatnog prihoda za
instrumente koji se vrednuju po fer vrijednosti, banka je duzna primijeniti ¢lan 12. st. (2) i
(3), te ¢lan 13. st. (1) i (3) ovog uputstva.

I Pojednostavljeni standardizovani pristup

II1. 1 Ekonomska vrijednost kapitala
Clan 22.

Ekonomska vrijednost kapitala i promjena ekonomske vrijednosti kapitala
(1) Da bi se utvrdila ekonomska vrijednost kapitala i promjena ekonomske vrijednosti kapitala
u pojednostavljenom standardizovanom pristupu, banka ¢e primijeniti odstupanja u odnosu
na standardizovani pristup na nacin da:
a) Osnovni scenarij:

1) odstupaju¢i od zahtjeva definisanih ¢lanom 5. st. (2)-(7) ovog uputstva utvrde
osnovni stabilni depozit bez ugovorenog roka dospijeca u iznosu od 69,23%
ukupnih transakcionih depozita bez ugovorenog roka dospije¢a stanovnistva,
53,85% ukupnih netransakcionih depozita bez ugovorenog roka dospijeca

stanovniStva, 38,46% ukupnih depozita bez ugovorenog roka dospijeca velikih
klijenata izuzev finansijskih klijenata.
2) Odstupajuéi od zahtjeva definisanih ¢lanom 5. stav (8) ovog uputstva osnovni
stabilni depozit bez ugovorenog roka dospijeca rasporede jednako (do 5 godina, 4,5
godine i 4 godine) po vremenskim razredima Tabele 5.

Tabela 5. Rasporedivanje osnovnih stabilnih depozita bez ugovorenog roka dospijeca u
osnovnom scenariju

Depoziti
Vremenski Transakcioni Netransakcioni V.e.hklh

. : - A klijenata

Redni razredi depoziti depoziti .

2 . oy oy izuzev

broj (mj.=mjesec; stanovnisStva stanovnisStva gy

it finansijskih
&8 klijenata
1. Prekono¢no 30,77% 46,15% 61,54%
(O/N)
2. >0O/N<1mj. 1,15% 1,00% 0,80%
3. > 1 mj. <3 mj. 2,31% 2,00% 1,60%
4, >3 mj. < 6 mj. 3,46% 2,99% 2,40%
5. > 6 mj. <9 mj. 3,46% 2,99% 2,40%
6. >9mj. <12 mj. 3,46% 2,99% 2,40%
7. >12mj.<1,5¢g. 6,92% 5,98% 4,81%
8. >15g.<2g. 6,92% 5,98% 4,81%
9. >2g.<3g 13,85% 11,97% 9,62%
10. >3g.<4g 13,85% 11,97% 9,62%
11. >4g.<5g. 13,85% 5,98% -

b) Scenariji u kojima se predvida pad kratkorocnih kamatnih stopa:

1) odstupaju¢i od zahtjeva definisanih ¢lanom 5. st. (2)-(7) ovog uputstva utvrde
osnovne stabilne depozite bez ugovorenog roka dospijeca u iznosu od 90% ukupnih
transakcionih depozita bez ugovorenog roka dospijeca stanovnistva, 70% ukupnih
netransakcionih depozita bez ugovorenog roka dospije¢a stanovniStva, 50%
ukupnih depozita bez ugovorenog roka dospijeca velikih klijenata izuzev

2)

finansijskih klijenata.

odstupajuci od zahtjeva definisanih ¢lanom 5. stav (8) ovog uputstva osnovne
stabilne depozite bez ugovorenog roka dospijec¢a rasporede jednako (do 5 godina,
4,5 godine i 4 godine) po vremenskim razredima Tabele 6.

Tabela 6. Rasporedivanje osnovnih stabilnih depozita bez ugovorenog roka dospijeca u
scenarijima u kojima se predvida pad kratkoro¢nih kamatnih stopa

Depoziti
Vremens.kl Transakcioni Netransakcioni V.e.hklh
. razredi - A klijenata
Redni . ) depoziti depoziti .
broj (i g=eese; stanovnisStva stanovnisStva lzuzey
J g.=godina) finansijskih

klijenata

1. Prekono¢no 10,00% 30,00% 50,00%

(O/N)
2. >0O/N<1mj. 1,50% 1,30% 1,04%

3. >1mj. <3 mj. 3,00% 2,59% 2,08%
4, >3 mj. < 6 mj. 4,50% 3,89% 3,12%
5. > 6 mj. <9 mj. 4,50% 3,89% 3,12%
6. | >9mj.<12mj 4,50% 3,89% 3,12%
7. | >12mj.<15g 9,00% 7,78% 6,25%
8. >15g<2g 9,00% 7,78% 6,25%
9. >2g.<3g 18,00% 15,55% 12,51%
10. >3g<dg. 18,00% 15,55% 12,51%
11. >4g<5g 18,00% 7,78% -

¢) Scenarij u kojima se predvida rast kratkorocnih kamatnih stopa:

1) odstupaju¢i od zahtjeva definisanih ¢lanom 5. st. (2)-(7) ovog uputstva utvrde
osnovne stabilne depozite bez ugovorenog roka dospije¢a u iznosu od 48,46%
ukupnih transakcionih depozita bez ugovorenog roka dospijeca stanovnisStva,
37,69% ukupnih netransakcionih depozita bez ugovorenog roka dospijeca
stanovniStva, 26,92% ukupnih depozita bez ugovorenog roka dospijeca velikih
klijenata izuzev finansijskih klijenata.

2) odstupaju¢i od zahtjeva definisanih ¢lanom 5. stav (8) ovog uputstva osnovne
stabilne depozite bez ugovorenog roka dospijec¢a rasporede jednako (do 5 godina,
4,5 godine i 4 godine) po vremenskim razredima Tabele 7.

Tabela 7. Rasporedivanje osnovnih stabilnih depozita bez ugovorenog roka dospijeca u
scenarijima u kojima se predvida rast kratkoroénih kamatnih stopa

Depoziti
Vremenski Transakcioni Netransakcioni thklh

. : - A klijenata

Redni razredi depoziti depoziti .

- . - - izuzev

broj (mj.=mjesec; stanovnisStva stanovnisStva gy

i) finansijskih
&7 klijenata
1. Prekono¢no 51,54% 62,31% 37,08%
(O/N)
2. >O/N <1 mj. 0,81% 0,70% 0,56%
3. >1mj. <3 mj. 1,62% 1,39% 1,12%
4. >3 mj. < 6 mj. 2,42% 2,09% 1,68%
3. > 6 mj. <9 m,j. 2,42% 2,09% 1,68%
6. >9mj. <12 mj. 2,42% 2,09% 1,68%
7. >12mj.<1,5¢g. 4,85% 4,19% 3,37%
8. >1,5g.<2g. 4,85% 4,19% 3.37%
9. >2g <3g. 9,69% 8,38% 6,73%
10. >3g.<4g. 9,69% 8,38% 6,73%
11. >4g.<5g. 9,69% 4,19% -

III. 2 Neto kamatni prihod
Clan 23.

Neto kamatni prihod i promjena neto kamatnog prihoda

Da bi se utvrdio neto kamatni prihod i promjena neto kamatnog prihoda u pojednostavljenom

standardizovanom pristupu, banka ¢e primijeniti odstupanja u odnosu na standardizovani

pristup na nacin da:

a) primijeni pojednostavljenje definisano ¢lanom 22. ovog uputstva,

b) ne vrsi rasporedivanje novcanih tokova instrumenata sa fiksnom kamatnom stopom iz ¢l.
6. 1 7. ovog uputstva, nekvalitetnih izloZenosti i vanbilansnih izloZenostima sa fiksnom
kamatnom stopom prema stanovnis$tvu u zavisnosti od inicijalne ro¢nosti instrumenta, veé¢
za sve instrumente imovine i obaveza sa fiksnom kamatnom stopom izracuna prosje¢nu
inicijalnu ro¢nost po vrstama proizvoda definisanih u ¢lanu 18. stav (3) ovog uputstva,

c) za potrebe izracuna u ¢lanu 17. ovog uputstva primijeni izra¢unatu prosje¢nu inicijalnu
ro¢nost umjesto srednje tacke j-tog vremenskog razreda,

d) zapotrebe ¢lana 16. ovog uputstva vrsi izracun novcanih tokova od kamata koje se ocekuju
do perioda sljede¢e promjene kamatne stope (ukljuCujuci i taj datum) mnozeéi iznos
preostalog iznos glavnice svih instrumenata sa vlastitom procjenom prosje¢ne kamatne
stope za sve instrumente imovine i obaveza sa horizontom neto kamatnog prihoda ili u
slucaju da se instrument zanavlja prije isteka horizonta posmatranja neto kamatnog prihoda
sa srednjom tatkom vremenskog razreda primjenjivom na taj instrument.

IV~ Prelazne i zavr$ne odredbe
Clan 24.
Stupanje na snagu
Ovo uputstvo stupa na snagu osmog dana od dana objavljivanja na sluzbenoj internet stranici
Agencije, a banka je duzna uskladiti se sa zahtjevima ovog uputstva najkasnije do xx.xx.202x.

Broj: UO-XX-XX/23
Sarajevo, XX.XX. 2023. godine
DIREKTOR
Jasmin Mahmuzié

19



